
GOUVÈNÈ CUOMO ANONSE YON SIBVANSYON $9 MILYON DOLA NAN PWOGRAM NY WORKS POU 
REDUI INONDASYON   

 
Yon lòt $7 Milyon Dola nan Finansman Ekivalan Lokal yo Bay pou Pwojè Reparasyon Kouran Dlo 

 
Manm Kabinè Gouvènè a Fè Anons lan Pandan Yo te Pase nan Konte Herkimer nan Kous Bisiklèt k ap 

Fèt ant Buffalo ak Albany  

 
Jodi a, Gouvènè Andrew M. Cuomo te anonse y ap bay sibvansyon $9 milyon dola nan rediksyon 
inondasyon ak kontwòl inondasyon nan pwogram NY Works pou 23 konte pou ede repare ak modènize 
wout navigab New York ki te afekte yon fason grav nan Siklòn Irene ak Tanpèt Twopikal Lee. Answit, Eta 
New York ap bay $7 milyon dola nan finansman yon fason pou konte yo kapab satisfè kondisyon 
kotizasyon non-federal 25 pousan yo pou pwojè reparasyon kouran dlo ki kalifye pou resevwa lajan 
federal nan Sèvis USDA pou Konsèvasyon Resous Natirèl. Antou, $16 milyon dola nan Eta New York ap 
jwenn $44 milyon dola nan finansman federal ak lokal pou egzekite pwojè pwoteksyon liy separasyon ak 
pwojè rediksyon inondasyon nan 26 konte.  
 
Nan kous bisiklèt Cycling the Erie (Erie k ap fèt nan Siklis) ant Buffalo ak Albany, Manm Komisyon 
Depatman Pwoteksyon Anviwònman, Joseph Martens, Direktè NYS Canal Corporation, Brian Stratton, 
Prezidan ak Direktè Jeneral NYPA, Gil Quiniones, ak Manm Komisyon Division of Homes & Community 
Renewal, Darryl Towns, te òganize yon evènman jodi a nan Lameri Vilaj Schuyler pou anonse sibvansyon 
pou redui inondasyon yo.  
 
Wotè dlo inondasyon ki pa t janm genyen anvan nan Siklòn Irene ak Tanpèt Twopikal Lee te lakòz anpil 
domaj nan enfrastrikti piblik ak prive ak nan wout navigab eta a.  Sibvansyon sa yo pral ede repare wout 
navigab yo, epitou y ap pwoteje enfrastrikti piblik ak prive kont siklòn k ap genyen pidevan.  
 
Gouvènè Cuomo di konsa, “Finansman NY Works la enpòtan pou rebati enfrastrikti nou yo, epitou pou 
kreye anpil djòb toupatou nan eta a. Siklòn Irene ak Tanpèt Twopikal Lee se te de (2) pi gwo inondasyon 
ki te fè anpil dega nan istwa New York, epi finansman sibvansyon sa a ak lajan ekivalan asistans lan se 
eleman enpòtan efò jeneral k ap fèt san rete pou redrèsman apre inondasyon yo, epitou li ta dwe ede 

kominote ki nan eta a rezoud konsekans ki pi imedyat nan inondasyon yo ak ede nan rediksyon domaj 
siklòn pidevan yo.”  
 
Manm Komisyon Depatman Eta New York pou Pwoteksyon Anviwònman, Joe Martens, di konsa: 
“Reparasyon kouran dlo yo ap rive lwen pou diminye domaj yo nèt kont tanpèt yo pidevan. Lè nou 
travay avèk DEC, kominote lokal yo ap jwenn kounye a lajan ki nesesè pou anpeche domaj nan 
pwopriyete yo, nan enfrastrikti yo ak nan anviwònman an pidevan.” 
 
Prezidan, Direktè Jeneral ak Manm Komisyon Empire State Development, Kenneth Adams, di konsa, 
“Gouvènè Cuomo ap kontinye fè rekonstwiksyon kominote nou yo ki te ravaje nan siklòn ane pase yo 
yon priyorite prensipal. Lè nou bay finansman pou konte ki pi bezwen li sa pa non sèlman vle di wout 
navigab yo ap repare men tou sa ap vle di ap moun ap fè nou konfyans ankò lè kay ak biznis yo ap jwenn 
pi bon pwoteksyon pidevan.” 
 
Gouvènè Cuomo te kreye Pwogram Sibvansyon pou Rediksyon Inondasyon akòz Siklòn Irene ak Tanpèt 
Twopikal Lee nan Pwogram Redrèsman nan mwa desanm 2011 apre Siklòn Irene ak Tanpèt Twopikal 
Lee. DEC ak Empire State Development te revize aplikasyon pou sibvansyon yo, epi ESD, nan tèt ansanm 
avèk DEC, ap administre pwogram nan. Limit legal sibvansyon endividyèl yo se $500.000. 
 
Yo ankouraje aplikan pou yo jwenn lòt finansman federal ak lokal pou ajoute sou depans pwojè yo. 
Sibvansyon $9 milyon dola nan lajan eta a te kapab jwenn prèske $13 milyon dola nan finansman federal 
avèk itilizasyon yon pòsyon lajan eta sa a kòm 25 pousan ekivalan non-federal pou 65 pwojè ki jwenn 
apwobasyon nan pwogram Pwoteksyon Liy Separasyon pou Ijans (EWP) Sèvis Konsèvasyon Resous 
Natirèl USDA (NRCS). Lajan sa a te kapab jwenn yon lòt $3,2 milyon dola nan finansman lokal avèk 
angajman resous ekip zòn yo ak itilizasyon ekipman lokal yo.  
 
Y ap mete sibvansyon $7 milyon dola ki nan finansman siplemantè federal pou 25 pousan ekivalan non-
federal disponib sou rès lajan sesyon espesyal 2011. Y ap bay èd pou 68 pwojè kalifye pou 18 konte ki te 
kapab jwenn tout oswa yon pati nan kontribisyon yo. Lajan eta sa a ap jwenn prèske $28 milyon dola 
nan finansman siplemantè federal.  
 
Egzanp pwojè yo gen ladan estabilizasyon ak reparasyon espas kouran dlo, rekoneksyon kouran dlo yo 
nan plèn inondasyon natirèl yo avèk ranmasaj miray pwoteksyon, ranplasman kanalizasyon ti pon ki pa 
gen dimansyon ase avèk pi gwo ti pon kare oswa pon ki gen estil ach, ranmasaj debri ak gravye nan 
kanalizasyon ti pon yo, epi reparasyon kanal kouran dlo yo nan dimansyon ka patikilarite yo te genyen 
anvan inondasyon yo. Nan kèk mwa ki vini apre tanpèt yo, te gen yon kokennchenn efò kolaborasyon 
ant gouvènman eta a, gouvènman federal ak gouvènman lokal yo pou evalye domaj kouran dlo ak epi 
pou kreye pwojè ak pwopozisyon ki te respekte fonksyon natirèl kouran dlo yo ak marekaj asosye yo. 
 
DEC te fè yon revizyon ak evalyasyon apwofondi sou tout aplikasyon ak pwojè ki pwopoze yo pou 
detèmine kijan pou bay sibvansyon an. Eta New York te travay avèk NRCS pou detèmine pwojè 
siplemantè ki nesesè pou satisfè bezwen finansman ekivalan non-federal. Konte yo ap resevwa:  

Konte Sibvansyon yo 
Resevwa 

Finansman 
Ekivalan 

Total 

Schoharie $500.000 $4.803.374 $5.303.374 

Greene $500.000 $378.222 $878.222 

Tioga $410.959 $386.332 $797.291 

Delaware $500.000 $173.462 $673.462 

Ulster $359.347 $298.765 $658.112 

Broome $397.458 $255.574 $653.032 

Herkimer $499.657 $82.694 $582.351 

Schenectady $357.602 $163.843 $521.445 

Essex $500.000  $500.000 

Washington $326.905 $157.200 $484.105 

Franklin $473.000  $473.000 

Albany $434.257 $29.722 $463.979 

Otsego $335.000 $123.458 $458.458 

Oneida $391.494 $45.157 $436.651 

Montgomery $409.000 $9.249 $418.249 

Chemung $370.000  $370.000 

Rensselaer $341.260  $341.260 

Chenango $330.000  $330.000 

Warren $324.500 $14.562 $339.062 

Columbia $302.500 $33.064 $335.564 

Hamilton $324.379  $324.379 

Dutchess $307.682  $307.682 

Clinton $305.000  $305.000 

Sullivan  $17.303 $17.303 

Westchester  $14.047 $14.047 

Tompkins  $13.117 $13.117 

Gen lis jeneral pwojè ki finanse selon konte yo ki disponib nan 
sitwèb:  http://www.dec.ny.gov/lands/79243.html. 
 
Konsèvasyonis Eta NRCS, Donald Pettit, di konsa, “Melanj finansman Eta New York avèk lajan yo mete 
disponib nan Pwogram Pwoteksyon Liy Separasyon pou Ijans nan Pwoteksyon Resous Natirèl ap pèmèt 
kominote yo pwoteje wout enpòtan yo, pon yo ak enfrastrikti yo, epitou sa ap pèmèt yo redui ewozyon 
posib nan yon kantite kote Irene ak Lee te domaje. Travay sa a ap ede moun zòn nan repare tè ak dlo 
New York.”  
 
Senatè James L. Seward di konsa, “Nan jou ki vini imedyatman apre yon katastwòf natirèl, priyorite a se 
sou reparasyon lavi ak fè reparasyon ki nesesè yo pou asire kominote nou yo pwoteje, ak fè preparasyon 
pou pidevan. Mwen bat bravo pou Gouvènè Cuomo ak ofisyèl eta a pou premye repons yo te bay apre 
Irene ak Lee, epitou mwen apresye atansyon yo kontinye bay pou zòn ki te frape nan inondasyon yo. 
Sibvansyon sa yo pral ede asire kay ak biznis yo pwoteje pandan plizyè ane k ap vini san pa gen fado sou 
gouvènman lokal yo ak kontribiyab yo.” 
 
Manm Asanble Peter Lopez di konsa, “Imedyatman apre inondasyon ane pase yo, mwen te kontakte 
Gouvènè a pou fè li konnen enkyetid ijan pou bezwen pou estabilize kouran dlo yo anvan men gen plis 
domaj ki fèt. Travay sa a pwouve li trè enpòtan ak itil pou kominote nou yo ki deja ravaje a. Lè mwen 
travay avèk gouvènè a, mwen kontan paske li te ede jwenn resous ki nesesè pou pwoteje moun, 
bitasyon agrikòl ak biznis ki nan zòn nan. Mwen pa kapab pa montre kijan nou gen rekonesans pou gen 
gouvènè a kòm yon patnè ki kapab nan redrèsman apre Siklòn Irene ak Tanpèt Twopikal Lee.” 
 
Egzekitif Konte Broome, Debbie Preston, di konsa, “Gras ak Gouvènè Cuomo  pou kalite dirijan li nan ede 
konte Broome ak konte toupre yo fè redrèsman apre inondasyon ane pase yo. Ane 2006 ak 2011 te 

devaste nou. Finansman nesesè sa a ap ede nou netwaye ak repare wout navigab yo pou pwoteje 
kominote nou otank posib kont inondasyon pidevan.” 
 
Randall T. Douglas, Prezidan Konsèy Sipèvizè Konte Essex, di konsa, “Mwen gen plis rekonesans pou 
Gouvènè Cuomo ak Manm Komisyon DEC, Joe Martens, poutèt yon fwa ankò yo pote èd pou sitwayen 
Konte Essex ki afekte nan Tanpèt Twopikal Irene. Vilaj Jay sèlman te vin gen yon dèt $3 milyon dola pou 
rekonstwiksyon nan wout, dlo, dlo ize, ak enfrastrikti pou jèn yo. Anons Gouvènè Cuomo pou Konte 
Essex k ap resevwa $500.000 dola nan Pwogram Rediksyon Inondasyon pa ta ka vini nan yon pi bon lè 
konsa. Lè nou mande sitwayen nou yo pou finanse ranmasaj debri dlo pote nan pwopriyete prive sa 
reprezante gout dlo ki te fè vaz la debòde.” 
 
Wayne Speenburgh, Prezidan Lejislati Konte Greene, di konsa, “Nou kontan poutèt Gouvènè Cuomo te 
mete finansman disponib anba pwogram sibvansyon pou Siklòn Irene ak Tanpèt Twopikal Lee pou 
satisfè bezwen enpòtan sa a. Anpil kote nan Konte Greene te devaste akòz kokennchenn siklòn sa a, epi 
nou gen chans pou resevwa finansman sa a pou ede avèk efò redrèsman k ap fèt sa pran souf.” 
 
Harold Vroman, Prezidan Konsèy Sipèvizè Konte Schoharie, di konsa, “Konte Schoharie kontan pou 
kontinye patenarya a avèk Eta New York pandan n ap fè redrèsman apre yon siklòn rekò. Nou gen pi 
gwo kantite pwojè Pwoteksyon Liy Separasyon pou Ijans, plis pase $21 milyon dola, NRCS apwouve nan 
Eta a, epi nou te gen gwo pwoblèm fiskal pou kapab bay kontribisyon nan lajan federal yo ofri nou. Avèk 
domaj ki te redui asyèt fiskal nou, ak depans pou redrèsman pou pwopriyetè kay, biznis, kiltivatè ak 
gouvènman, Vilaj yo pa t ka finanse pwojè sa yo, epitou li ta difisil pou Konte a rezoud sa sou plan 
finansye. Sikatris Irene ak Lee te kite nan Konte Schoharie ap pran plizyè ane pou geri. Gras ak anons 
Gouvènè a jodi a, kounye a nou nan chemen pou redrèsman.” 
 
Prezidan Konsèy Sipèvizè Konte Delaware, James Eisel, di konsa, “Mwen ta renmen di Gouvènè Cuomo 
mèsi pou lajan siplemantè sa a pou ede nou repare kouran dlo nou yo. Nan Konte Delaware, sa te vin 
yon gwo pwojè, epi n ap travay chak jou pou repare kouran dlo nou yo nan kondisyon yo te ye anvan 
mwa out 2011. Chak dola ap ede nou reyalize objektif sa a.” 

